
Nd. 368. Frumvarp til laga [13. mál]
um vélstjóranám. (Eftir 3. umr. i Ed., 22. marz.)

Samhljóða þskj. 13 með þessum breytingum:

1. gr. hljóðar svo:
Vélstjóranám skal vera í fjórum stigum, er verði grundvöllur mismunandi at-

vinnuréttinda:
1. stig. Námskeið á vegum Vélskóla Islands, námstími 5 mánuðir.
2. stig. I. bekkur vélskólans, námstími 8% mánuður.
3. stig. II. bekkur vélskólans, námstími 8% mánuður.
4. stig. III. bekkur vélskólans, námstími 7 mánuðir.

4. gr. hljóðar svo:
Vélskóli Islands skal árlega halda fimm mánaða námskeið fyrir vélstjóra-

efni, eitt i Reykjavik og eitt eða fleiri eftir þörfum úti á landi, til að búa menn
undir að ljúka 1. stigi vélstjóranáms.

6. gr. hljóðar svo:
Kennslugreinar á námskeiðinu skulu vera: íslenzka, stærðfræði, vélfræði verk-

leg og bókleg, eðlisfræði, rafmagnsfræði verkleg og bókleg og tilsögn í meðferð og
umhirðu tal stöðva, dýptarmæla, radartækja, miðunarstöðva og fiskileitartækja.

Að námskeiðinu loknu skulu haldin próf. Þeir, sem standast prófin, hafa þar
með lokið 1. stigi vélstjóranáms.

Fyrirsögn III. kafla hljóðar svo:
Vélsk6li Íslands.

7. gr. hljóðar svo:
Vélskóli Islands starfar í Reykjavik. Markmið hans er að búa nemendur undir

að ljúka vélstjóraprófi 2., 3. og 4. stigs. Auk þess hefur skólinn með höndum nám-
skeið vegna vélstjóranáms 1. stigs, sbr. II. kafla. Skólinn starfar í þrem bekkjum.
Þá er skólanum og heimilt, ef þörf krefur og aðstæður leyfa, að halda uppi kennslu
fyrir 2. námstig (I. bekk) utan Reykjavikur.

8. gr. hljóðar svo:
Inntökuskilyrði i skólann eru:

1. Að umsækjandi hafi náð 18 ára aldri.
2. Að umsækjandi hafi lokið miðskólaprófi eða hlotið hliðstæða menntun.
3. Að umsækjandi sé ekki haldinn næmum sjúkdómi eða hafi líkamsgalla. sem
geti orðið honum til tálmunar við starf hans.

4. Að umsækjandi kunni sund.
5. Að umsækjandi hafi eitt af þrennu:
a. lokið vélstjóranámi 1. stigs, þ. e. staðizt próf að loknu námskeiði fyrir vél-
stjóraefni, sbr. 4. gr.;

b. öðlazt a. m. k. tveggja ára reynslu í meðferð véla eða vélaviðgerðum og
staðizt sérstakt inntökupróf við skólann;

c. lokið eins vetrar námi í verknámsskóla iðnaðar i málmiðnaðargreinum og
hlotið a. m. k. 6 mánaða reynslu að auki i meðferð véla eða vélaviðgerðum og
enn fremur staðizt sérstakt inntökupróf við skólann.

Heimilt er vélskólanum að halda námskeið til undirbúnings inntökuprófi samkv.
5. tl. b og e, Ef umsækjendur um skólavist verða fleiri en hægt er að veita viðtöku
eða aðrar sérstakar ástæður verða fyrir hendi, er skólanum heimilt að láta alla
umsækjendurna ganga undir inntökupróf.



10. gr. hljóðar svo:
Menntamálaráðuneytið fer með yfirstjórn Vélskóla Islands. Það ræður skóla-

stjóra svo og fasta kennara og stundakennara eftir þörfum i samráði við skóla-
stjórann. Skólastjóri og fastir kennarar skólans eru embættismenn ríkisins og taka
laun samkvæmt lögum um kjarasamninga opinberra starfsmanna.

Ráðherra skipar fimm manna skólanefnd til fjögurra ára i senn. Einn skal
skipaður án tilnefningar, og er hann formaður nefndarinnar. Hinir fjórir skulu
skipaðir eftir tilnefningu Vélstjórafélags Islands, Mótorvélstjórafélags íslands, Fiski-
félags íslands og Vinnuveitendasambands íslands, þannig að hver þessara aðila til-
nefni einn mann. Fimm varamenn skulu skipaðir með sama hætti.

Skólanefndin skal fylgjast með rekstri skólans og hafa eftirlit með kennslu-
tilhögun og námsefni. Nefndin úrskurðar um það, hvort skilyrðum til inntöku í
skólann sé fullnægt. Skólastjóri hefur tillögurétt á fundum nefndarinnar.

Ráðherra setur skólanefnd, skólastjóra og kennurum erindisbréf.

11. gr. hljóðar svo:
Kennslugreinar i vélskólanum skulu vera sem hér segir, sbr. þó 20. gr.:
I. bekkur: íslenzka, danska, enska, stærðfræði, vélfræði verkleg og bókleg,

kælitækni, eðlisfræði, vélteikning, smíðar, rafmagnsfræði verkleg og
bókleg, hjúkrunarfræði og kennsla í meðferð og umhirðu tal stöðva,
dýptarmæla, radartækja, miðunarstöðva og fiskileitartækja.

II. bekkur: íslenzka, danska, enska, þýzka, stærðfræði, vélfræði verkleg og
bókleg, eðlisfræði, vélteikning, smíðar, burðarþolsfræði, rafmagns-
fræði verkleg og bókleg, kælitækni og bókfærsla.

III. bekkur: enska, þýzka, stærðfræði, vélfræði verkleg og bókleg, efnafræði,
vélteikning, eðlisfræði, rafmagnsfræði verkleg og bókleg og vatns-
vélafræði.

22. gr. hljót5ar svo:
Lög þessi öðlast gildi 1. júlí 1966. Frá sama Uma eru úr gildi numin

lög nr. 71 frá 23. júni 1936, um kennslu í vélfræði, svo og önnur lagaákvæði, er
fara i bága við lög þessi.

Þeir, sem hefja nám í I. bekk vélskólans haustið 1966, skulu lúta ákvæðum
laga þessara, en þeir, sem tekið hafa próf {ll' I. eða II. bekk skólans vorið 1966,
skulu ljúka skólanáminu eftir eldri reglum.


